
ta’limni tashkil etish tuzilmasi keltirilgan hamda undan foydalanishga oid taklif va 

tavsiyalar berib o‘tilgan. 

Tayanch so‘zlar: kasb-hunar maktabi, mustaqil ta’lim, tuzilma, informatika va 

axborot texnologiyalari, motivatsiya, kreativ, kognitiv. 

Kirish. Bugungi kunda kasb-hunar maktablarida informatika va axborot 

texnologiyalariga oid fanlarni o‘qitish metodikasini takomillashtirish, 

modernizatsiyalash, innovatsion texnologiyalar asosida fanni o‘qitishni rivojlantirish, 

fanga oid didaktik materiallarni ishlab chiqish va ularning imkoniyatlaridan 

foydalangan holda o‘quv mashg‘ulotlari samaradorligini oshirish, hamda 

o‘quvchilarda ijodkorlik qobiliyatlarini rivojlantirish masalalariga alohida e’tibor 

qaratilmoqda [1].   

Ammo olib borilgan izlanishlar tahililiga ko‘ra ayni paytda kasb-hunar 

maktablari o‘quvchilarining informatika va axborot texnologiyalariga oid fanlardan 

mustaqil ta’limiga yetarlicha e’tibor qaratilmayotganligi ma’lum bo‘ldi. Chunki 

informatika va axborot texnologiyalariga oid fanlarning mazmunini o‘rgatishda 

sinfda ajratilgan vaqtda o‘rgatish bir muncha qiyinchiliklar olib keladi. Shu bois, 

ilgari surilayotgan tadqiqot professional ta’lim tizimida dolzarb muammolardan biri 

hisoblanadi. Ushbu muammoni bartaraf etish uchun o‘quvchilarning mustaqil 

ta’limning shakl, usul va vositalarini takomillashtirishni taqoza etadi.  

Adabiyotlar tahlili. Umumiy o‘rta ta’lim maktablarida informatika va axborot 

texnologiyalariga oid fanlardan o‘quvchilarning darsdan tashqari o‘quv faoliyatini 

tashkil etish nazariyasi va amaliyotiga oid tadqiqotlar  U.M.Mirsanov [1], 

L.S.Isroilova [2], U.K.Taylakov [3], A.V.Alekseyev [4], E.N.Ilyasova [5], A. 

Y.Fedosov [6] kabi olimlar tomonidan olib borilgan. Kasb-hunar kollej va akademik 

litsey o‘quvchilarining informatika va axborot texnologiyalariga oid fanlardan 

mustaqil ta’limini tashkil etish metodikasiga doir ilmiy-izlanishlar N.A.Qayumova 

[7], F.R.Muradova [8],  I.A.Yuldoshev [9], M.E.Mamarajabov [10],  

D.E.Toshtemirov [11] kabi olimlar tomonidan tadqiq etilgan. 

 Ushbu olimlarning izlanishlari umumiy o‘rta ta’lim maktablari, kasb-hunar 

maktablari va akademik litsey o‘quvchilarining informatika va axborot 

texnologiyalariga oid fanlarda darsdan tashqari o‘quv faoliyatini hamda mustaqil 

ta’limini tashkil etishga qaratilgan bo‘lib, biroq kasb-hunar maktabi o‘quvchilarining 

informatika va axborot texnologiyalariga oid fanlardan mustaqil ta’limini tashkil 

etishga yetarlicha e’tibor qaratilmagan. Shu bois, ilgari surilayotgan tadqiqot dolzarb 

ahamiyat kasb etadi. 

Tadqiqot metodologiyasi. Olib borilgan tadqiqotlar tahlili asosida kasb-hunar 

maktabi o‘quvchilarining informatika va axborot texnologiyalariga oid fanlardan 

mustaqil ta’limini tashkil etish tuzilmasi ishlab chiqildi (1-rasmga qarang). 

1-rasm. Kasb-hunar maktabi o‘quvchilarining informatika va axborot 

texnologiyalarga oid fanlardan mustaqil ta’limni tashkil etish tuzilmasi 

O‘z g‘oyasi asosida 

loyiha tayyorlash  

Bulutga asoslangan ta’lim 

muhitidan foydalanish  

O‘quvchi 

Bajarmasa 

Bajarsa 

Teskari aloqa 

Dasturlashtirilgan 

ta’lim texnologiyasi 

O‘qituvchi 

Kognitiv va kreativ 

fikrlashni rivojlantirish  

Nazorat va tahlil 

Mustaqil ta’limni 

tashkil etish bosqichlari 

Motivatsiyasini 

oshirish va yo‘naltirish 

Nazariy bilimlarini 

oshirish 

Vebinar, viktorena, videomaruza, audiomaruza, 

matnli ma’lumotlar.taqdimotlar, keys metodlari, 

trening, seminar 

M-Learning, E-Learning  

B-Learning, D-Learning 

Amaliy ko‘nikmalarini 

oshirish 

Mustaqil ta’lim 

faoliyati 

1.  

Onlayn 

Moodle tizimi 

Kompetensiyaviy 

yondashuv 

O‘qituvchi va ishlab chiqarish 

ta’lim ustasi tavsiyasi 

Onlayn va 

oflayn 

Virtual muhitda jamoa 

bo‘lib ishlash 
Sodda amaliy loyihalar 

ishlab chiqish 

T=10 

Kasb-hunar maktabi o‘quvchilarining informatika va axbrot texnologiyalarga oid 

fanlardan mustaqil ta’limni tashkil etish tuzilmasi 

 

Agar  

Agar g’ 

3< k <5 

 

Bunda k=MT,  MT=  agar k=3 

bo‘lsa 3 baho, k=4 bo‘lsa 4 baho, 

k=5 bo‘lsa 5 baho qo‘yiladi 
Baholash 

Bajarsa 

Bajarmasa 

 Bunda T – sodda amaliy topshiriqlar sonini, k – o‘z g‘oyasi asosida 

bajariladigan loyihalar sonini anglatadi. MT – mutaqil ta’lim topshiriqlarini bildiradi.   

 Ushbu tuzilmada kompetensiyaviy yondashuv asosida kasb-hunar maktabi 

o‘quvchilarining informatika va axborot texnologiyalariga oid fanlardan mustaqil 

ta’limini tashkil etish nazarda tutilgan. Bunda dasturlashtirilgan ta’lim 

texnologiyasidan va vebinar, viktorina, videomaruza, audiomaruza, matnli 

ma`lumotlar, taqdimotlar, keys metodlari, trening, seminarlardan foydalanish maqsad 

qilingan. 

Dasturlashtirilgan ta’lim texnologiyasi – bu ta’lim oluvchi va beruvchini (yoki 

uning o‘rnini bosadigan o‘quv mashinasi) harakatlarini ta’minlash orqali oldindan 

tuzilgan dastur bo‘yicha o‘rganishdir [12]. Ya’ni ta’lim oluvchini shaxsiga 

yo‘naltirish orqali, ularning kompetensiyalarini shakllantirish va rivojlantirishga 

qaratilgan texnologiya hisoblanadi [1, 13]. 

Demak, dasturlashtirilgan ta’lim texnologiyasi o‘quvchilar tomonidan mustaqil 

o‘zlashtirish va olingan bilimlarni o‘quv topshiriqlarini bajarishda qo‘llash 

imkoniyatini yaratadi [15]. O‘z navbatida, topshiriqlarning to‘g‘riligini bilib, 

o‘quvchilar o‘quv-ma’lumotlarni o‘zlashtirganliklariga ishonch hosil qilishadi. 

Binobarin, dasturlashtirilgan ta’lim o‘quvchilarning motivatsiyasini oshirishga va 

ta’limga salbiy munosabatini, ya’ni noto‘g‘ri tushunish tufayli muvaffaqiyatsizlikka, 

bilimdagi sezilarli bo‘shliqlarga to‘liq barham berishga imkon beradi [13]. 

Dasturlashtirilgan ta’lim taqdim etilayotgan o‘quv-ma’lumotni o‘z vaqtida 

takomillashtirish va tuzatish hamda qo‘yilgan muammoni hal qilish imkonini beradi 

[14]. 

 Tahlil va natijalar. Tavsiya etilayotgan tuzilmada kasb-hunar maktabi 

o‘quvchilarning mustaqil ta’limini uch bosqichda tashkil etish taklif etilgan. Birinchi 

bosqichda o‘quvchilarning motivatsiyasini oshirish nazarda tutilgan bo‘lib, bunda 

o‘qituvchi yoki ishlab chiqarish ta`limi ustasi offlayn va onlayn tavsiyalar hamda 

tushuntirishlar berib boradi. Ikkinchi bosqichda o‘quvchilarning amaliy ko‘nikmalari 

shakllantiriladi. O‘quvchilarning amaliy ko‘nikmalarini shakllantirishda sodda amaliy 

loyihalar topshiriq sifatida beriladi. Sodda amaliy loyihalarni bajarishda virtual 

muhitlardan foydalanish tavsiya etiladi. Chunki virtual muhitlar yordamida 

o‘quvchilar tengdoshlari tomonidan bajariladigan amaliy loyihalarni ko‘rish va 

tushunmagan savollariga javob topish imkoniyatiga ega bo‘ladi. Uchunchi bosqichda 

esa o‘quvchilarning kreativ va kognitiv fikrlashini rivojlantirish nazarda tutilgan. 

Bunda o‘quvchilarga mustaqil ta’lim topshirig‘i sifatida o‘z g‘oyalari asosida 

loyihalar tayyorlash beriladi. O‘quvchilar loyihalarni bajarishda bulutga asoslangan 

ta’lim muhitlaridan foydalaniladi.  

 Olib borilgan tadqiqot natijalari shuni ko‘rsatdiki, ayni paytda kasb-hunar 

maktabi o‘quvchilarining mustaqil ta’lim topshiriqlari, ularning fanga oid bilim, 

ko‘nikma va malakalarini baholashda e’tibor qaratilmayotganligi ma’lum bo‘ldi. Shu 

bois, tadqiqot doirasida kasb-hunar maktabi o‘quvchilarining mustaqil ta’limi 

topshiriqlarining baholari oraliq baholashda e’tiborga olish tavsiya etilmoqda. Bunda 

oraliq baholashning 50 % i mustaqil ta’lim topshirig’i asosida baholanadi.    

 Kasb-hunar maktabi o‘qituvchilari o‘quvchilarining informatika va axborot 

texnologiyalariga oid fanlardan mustaqil ta’lim topshiriqlarini berib borishda va 

qabul qilishda Moodle tizimida foydalanish  tavsiya etiladi. 

  Xulosa va takliflar. Shunday qilib, tadqiqot doirasida taklif etilayotgan 

tuzilma yordamida kasb-hunar maktabi o‘quvchilarning informatika va axborot 

texnologiyalariga oid fanlardan mustaqil ta’limini tashkil etish maqsadga muvofiq 

sanaladi. Bunda o‘quvchilarning mustaqil izlanishlar orqali turli amaliy loyihalar 

tayyorlashga va raqamli texnologiyalarga oid kompetensiyalarini rivojlantirishga 

erishiladi. Shu bois, tadqiqot doirasida taklif etilayotgan tuzilmadan kasb-hunar 

ta’limi tizimida informatika va axborot texnologiyalariga oid fanlardan 

o‘quvchilarning mustaqil ta’limini tashkil etishda foydalanish tavsiya etiladi.  

